ՀԱՅՏԱՐԱՐՈՒԹՅՈՒՆ
հրավերի պարզաբանման մասին

Հայտարարության սույն տեքստը հաստատված է գնահատող հանձնաժողովի
 2025 թվականի սեպտեմբերի 29-ի թիվ 4 որոշմամբ և հրապարակվում է 
“Գնումների մասին” ՀՀ օրենքի 29-րդ հոդվածի համաձայն
Ընթացակարգի ծածկագիրը ԲՏԱՆ-ՀԲՄԱՊՁԲ-2025/01
ՀՀ բարձր տեխնոլոգիական արդյունաբերության նախարարության կարիքների համար էլեկտրական պարագաների ձեռքբերման նպատակով կազմակերպված ԲՏԱՆ-ՀԲՄԱՊՁԲ-2025/01 ծածկագրով գնման ընթացակարգի գնահատող հանձնաժողովը ստորև ներկայացնում է նույն ծածկագրով հրավերի վերաբերյալ 29.09.2025թ․-ին ստացված հարցադրումը և դրա վերաբերյալ 29․09․2025թ․-ին տրամադրված պարզաբանումը`

Հարցադրում N 1 
Հրավերում նշված է հետևյալ պահանջը երկու չափաբաժնի մասով՝ «Պահանջվող փաստաթղթերը / требуемые документы / required documents - MAF (Manufacturer Authorization Form) կամ/или/or DAF (Distributor Application Form)»:

Քանի որ չի հստակեցվել, թե երբ պետք է տրամադրվեն այս փաստաթղթերը, խնդրում ենք կատարել փոփոխություն և սահմանել, որ փաստաթղթերը ներկայացվեն հայտերի փաթեթի բեռնման հետ միասին։

Պատճառը հետևյալն է․ եթե փաստաթղթերը պահանջվեն մրցույթի արդյունքներից հետո՝ ապրանքը մատակարարելիս, ապա կարող է ստացվել իրավիճակ, երբ գնով հաղթած մասնակիցը ամիսներ անց չի կարողանա ներկայացնել այդ փաստաթուղթը, ինչի հետևանքով պայմանագիրը կխզվի՝ անիմաստ կորցնելով ժամանակ։ Իսկ եթե փաստաթղթերը ներկայացվեն հայտի փաթեթի հետ միասին, նման խնդիր չի կարող առաջանալ։
Պարզաբանում N 1։  Ուսումնասիրելով թիվ 1 հարցադրման բովանդակությունը՝ գնահատող հանձնաժողովը որոշեց տալ հետևյալ պարզաբանումը.  
Հարգելի գործընկեր,
Համաձայն ՀՀ կառավարության 04.05.2017թ. թիվ 526-Ն որոշման N 1 հավելվածի 21-րդ կետի 1-ին ենթակետի ա) կետի. 

գնման առարկայի բնութագրերը: Ապրանքների գնման դեպքում նշվում է նաև մասնակցի կողմից առաջարկվող ապրանքային նշանի, ֆիրմային անվանման, մոդելի և արտադրողի վերաբերյալ տեղեկատվության ներկայացման անհրաժեշտությունը, իսկ պայմանագրի կատարման փուլում ապրանքն արտադրողից կամ վերջինիս ներկայացուցչից երաշխիքային նամակի կամ համապատասխանության սերտիֆիկատի ներկայացման անհրաժեշտությունը, եթե դրանք կիրառելի են տվյալ ապրանքի համար: Ընդ որում, պայմանագրի կատարման փուլում այն կնքած մասնակցից ծագման երկրի սերտիֆիկատ չի պահանջվում.
Հաշվի առնելով վերը նշված կարգավորումները՝ ընթացակարգի հրավերում փոփոխություններ այդ մասով չեն կատարվի:
Սույն հայտարարության հետ կապված լրացուցիչ տեղեկություններ ստանալու համար կարող եք դիմել ԲՏԱՆ-ՀԲՄԱՊՁԲ-2025/01 ծածկագրով գնահատող հանձնաժողովի քարտուղար Ա. Բաղդասարյանին:
Հեռախոս՝ +37410 590047
Էլեկոտրանային փոստ՝  artur.baghdasaryan@hti.am    

